
〈而序之。遷兼廷尉𡖖。宋書五行志元興三年五月。樂賢堂壞。天意若曰。安帝嚚眊不及有樂賢之心。故此堂見沴也。元胡祗遹紫山集題王氏樂賢〉

〈堂記父母俱存。兄弟無故。天理人倫之至樂也。中也養不中。才也養不才。至樂之中。又有不可得而名者。仁壽之世。父母之具慶。人皆有之。義方〉

〈之家。不易得也。父止扵慈愛。而不知其惡。慈或至扵敗子。子止扵孝敬。而不敢違命。孝或至扵陷父。子敗扵邪。父陷扵不義。負過避罪之下。委曲營護。〉

〈憂戚紛擾。至是而樂安在哉。原其愛子敬父之初心。寧故為之敗䧟。閨門之中。以恩掩義。賦受之厚。不知所以裁之。而失其中也。父慈而訓。子孝而〉

〈箴。兄弟怡怡。身勸以義。是之謂慶門。故人樂有賢父兄也或為貧苦迫之。身役户差之擾。東南西北糊其口扵四方。𡻕時伏臘。定省温凊。欲樂其樂〉

〈而不得者。又十常八九。上黨王氏。翁媪康寧富而知義。子四人賢而好禮。無寒餒離析身役户差之所苦。築堂以事親。孝養以致樂。為父母者樂四〉

〈子之賢。心安而享壽正合孟子二樂之義。長子某求名其堂。名之曰樂賢。鄉人皆曰可。楣榜已竟。請誌諸石。某年月日書〉景賢

堂〈輿地紀勝堂在雅州東北十五里。政和間。邑令李緯以地有漢高孝廉碑。易令碑𡊮州宜春志許及之題過眼繁華脫絳英。𡻕寒松栢〉

〈只青青。古來何限馳天壤。賢者于今炳日星意在高山知處鄉。訓垂後葉見儀刑。此堂應與人無朽。白首韋郎守一經。〉集賢

堂〈應天府志劉孝綽待宴集賢堂應令北閣時見啓。西園又已闢。官屬引鴻鷺。朝行命金碧。伊臣獨何取。隆恩徒自昔。布武登玉墀。委坐〉

〈陪瑶席。綢繆叅宴笑淹留奉觴醳。壺人告漏晚。烟霞起將夕。反景入池林。餘光暎泉石。〉聚賢堂〈惠州府惠陽志郡圃闢一〉

〈室扵前。太守之賢。則得陳公堯佐。陳公偁焉。扵寓公之賢。則得蘇公軾。唐公庚。陳公鵬飛焉。扵是邦之賢。則得古公成之。張公宋卿。留公正焉。又以〉

〈陳公瓘。蘇公過。皆甞娱侍扵此。許公申乃文惠所携。陳公煥乃留魏公張秘郎所親厚。並塑像為十二先生祠。堂扁曰聚賢。春秋次丁行釋菜禮。〉

晞賢堂〈江州志彭澤縣濓谿書院講堂曰晞賢。〉清賢堂〈宋員九華先生集清賢堂記紹興己卯。某奉〉

〈使者命。覈實茶事。道永康之味江。綿州史君先致其為臣。歸老即養。其子吏寺。始某得金石刻字書闕脫。丕訓昧没。因從史君質問。指授其繆殆六〉


〈七。君從容語次故約記清賢。竟置之邪。某謝文學𥚹陋。文質無所底。未能奉稱。君督違約。其敢辭以故。景祐中。君曾大父尚書中郎。與蜀忠文公。自〉

取自“https://zh.wikisource.org/w/index.php?title=Page:永樂大典07237.pdf/13&oldid=1601916”


					分类：	未校对




				

			
			
		

		
			

		 此页面最后编辑于2019年7月14日 (星期日) 14:46。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

